
   Пурнăçланас çук ĕмĕт пурпĕрех,

Мĕнле тăрăшсан та шанăç çук.

Тытăнма тытăнсаччĕ чиперех,

Çамрăкрах пулнă-тăр çав ун чух.



Çăтмахри пек туйăнатчĕ пурнăç,

Хĕллехи кун шăрăхчĕ пире.

Шухăшсăр, хавас иртетчĕ курнăç, —

Кам-ха кĕттĕр вăратан ире?



Сăмахсем ăçтан кăна тухнă-тăр, —

Ирĕлсе кайма та пултаран.

Çамрăксем, ан васкăр, кăштах тăхтăр

Пĕр-пĕрне тупа тума, кайран...



Чавса çывăх — çыртма çук, пĕлетпĕр!

Вараланĕ чыс та ĕмĕре.

Юратуран ыррине кĕтетпĕр,

Тĕрĕссине кам пĕлет? Чĕре!



Чĕрене эс çăмăл улталаймăн,

Çăмăлттайлăх — акă мĕн ултав.

Савни саккăр, пӳрни çеç пулаймăн, —

Чĕрене систернĕшĕн мухтав!

  